
smar  mwm o SHAHAR CHORRAHALARI UCHUN AVTOMOBILLARDAN

MODERN TECHNOLOGIES CHIQAYOTGAN ZAHARLI MODDALAR MIQDORINI
ANIQLOVCHI QURILMANING AFZALLIKLARL

Nasirov Ilhom Zakirovich - Andijon mashinasozlik instituti
professori,
Nurdinov Murodali Alijonovich- Andijon mashinasozlik
instituti dotsenti,
Mamirov Lochinbek Islombek o‘g‘li- Andijon mashinasozlik
instituti magistranti.

ANNOTATSIYA

Zamonaviy shaharlarda havo ifloslanishi global muammolardan biri
hisoblanadi. Avtomobillarning ko‘payishi bilan birga, havoga chigarilayotgan
zararli moddalar ham ortib bormoqda. Shuning uchun bugungi kunda ko‘plab
mamlakatlarda zararli gazlarni kuzatish va nazorat qilishga alohida e’tibor
berilmoqgda. Shahar chorrahalariga o‘rnatilgan avtomobillardan chigayotgan
zaharli moddalar miqdorini avtomatik aniqlovchi qurilmalar ushbu
muammoni samarali hal gilishda muhim rol o‘ynaydi. Ushbu maqolada
mazkur qurilmaning afzalliklari va atrof-muhitni himoya qilishda uning
ahamiyati hagida toxtalamiz.

Kalit so‘zlar: Avtomobil transporti, atrof-muhit, chigindi gazlar, qurum,
avtomobil dvigateli, benzin, shovqin.

Bugungi kunda kundan-kunga rivojlanayotgan davrimizning eng katta
muammolaridan  biri- tabiatning ifloslanishidir. Insonlar o‘zlari bilib,
bilmagan holda tabiatga katta zarar keltirmoqdalar. Har yili ko‘plab insonlar
avtomobillardan chiqadigan chiqgindi va gazlar bilan bog'liq kasalliklar,
shuningdek ularning shovqinlardan aziyat chekmoqgdalar. Bugungi kunda bu
jarayon har bir mamlakatga salbiy ta’sirini ko‘rsatmoqda. Achinarlisi, bunday
o‘zgarishlar O‘zbekistonda ham mavjud. Hozirgi paytda bir yilda organik
yonilg‘ilarning sarfi 10 mlrd tonna atrofida ekanligi ma’lum bo‘lsa, ularning
oksidlanishi uchun taxminan 27 mlrd tonna Kkislorod talab etiladi[1-3].
Atmosferada to‘planadigan kislorodning bir yillik zahirasi 200- 240 mlird
tonna ekani ma’lum bo‘lsa, yaqin yillar ichida sarflanadigan kislorod miqdori
uning qayta tiklanadigan minimal darajasidan oshib ketishi mumkin.
Olimlarning hisob-kitoblariga qaraganda havo tarkibidagi kislorod hozirgi
vaqtda 21% ni tashkil qiladi va bu miqdor 14% ga kamayadigan bo‘lsa, deyarli
ko‘pchilik tirik organizmlar, shu jumladan insoniyat xam kritik holatga tushib
qgoladi. Atrof-muhit ifloslanishining turli shakllari tufayli 2015 yilda jahon
igtisodiyoti 4,6 trillion dollar yo‘qotdi (jahon yalpi ichki mahsulotining 6,2
foizi). Tadqiqot mualliflari atrof-muhitning ifloslanishidan o‘lim holatlarini
kamaytirish bo‘yicha sakkizta tavsiyani ilgari surdi, bunda monitoringni

yaxshilash, hisobotlarni takomillashtirish hamda sanoat va avtomobil
transportini davlat tomonidan qattiqroq tartibga solish zarurligi ta’kidlangan
[4-7].

Statistik ma’lumotlarga ko‘ra, XXI asrga kelib insoniyat atmosferaga
tabiiy ravishda zararli gazlar bilan ifloslanishidan 170 marta ko‘proq zararli
gaz chigarmoqda, bunga sabab bo‘layotgan asosiy to‘rt omilning ichida eng
katta ulush aynan transport sohasiga to‘g'ri keladi-40%, qgishloq xo‘jaligi va
maishiy xizmatlar 24%, energetika sanoati-20%, ishlab chiqarish-14% ni
tashkil giladi[8-10]. Oxirgi yillarda dunyo bo‘yicha avtomobil ishlab chigarish
ko‘rsatgichi yildan yilga o‘sib bormoqda, 2000 - 2005 yillarda 60 mln atrofida
o‘rtacha yillik avtomobil ishlab chigarilgan bo‘lsa, 2010 yildan so‘ng ishlab
chiqarish keskin o‘sganligini kuzatishimiz mumkin, xususan, 2010 yilda 77,86
mln, 2015 yilda 90,78 mln, 2018 yilda 95,7 mln, 2019 yilda 90,864 mln, 2020
yilda 77,62 mln va 2021 yilda 79 mln dona avtomobil ishlab chiqarilgan [11-
13]. Avtomobil transporti majmuasining ekologik xavf tug‘diruvchi chigindilar
manbalarini me’yorlash talablarini joriy etish atrof-muhitga zararli ta'sir
etishni kamaytiradi va ularning ma’lum chegaraviy miqdorlaridan oshib
ketmasligini ta’minlaydi. Ekologik me’yorlash tabiiy ekotizimlarga nisbatan
ruxsat etilgan yuklanishlarni hisobga olgan holda avtomobil transporti
majmuasining zararli manbalari tirik organizmlarga sezilarli ta’sir
ko‘rsatmasligi va tabiiy mubhit sifatining buzilishiga yo‘l qo‘ymasligi lozim.

Avtomatik aniglovchi qurilma shahar yo‘llarida avtomobillardan
chigayotgan zararli gazlar miqdorini real vaqtda kuzatish imkonini beradi.
Ushbu ma’lumotlar yordamida ifloslanish darajasini aniqlash va tegishli
chora-tadbirlarni amalga oshirish osonlashadi. Bu esa, 0z navbatida, havo
sifati va ekologik muhitning yaxshilanishiga olib keladi. Bunday qurilma havo
tarkibida karbonat angidrid (CO.), azot oksidlari (NOx), va uglerod oksidi
(CO) kabi moddalarni aniq o‘lchab beradi, bu esa ifloslanishni nazorat gilishda
katta yordam beradi[14,15].

Avtomobil chigindilarini kuzatish va nazorat qilish qurilmasi yordamida
hukumat havo ifloslanishini kamaytirish bo‘yicha rejalashtirilgan choralarni
amalga oshirishga qodir bo‘ladi. Avtomobillardan chigayotgan zararli
moddalar darajasini aniglash orqgali shahar transport tizimlarini texnik xizmat
va yangilanish talablariga rioya etishga majbur gqilish mumkin. Bu esa
igtisodiy jihatdan ham tejamkorlikni ta’'minlaydi. Chunki o'z vaqtida qabul
qilingan chora-tadbirlar ko‘proq xarajat talab giladigan og‘ir muammolarni
oldini olishga yordam beradi.

Havo ifloslanishining kamayishi odamlarning sog‘lig'iga katta ijobiy
ta’sir ko‘rsatadi. Avtomobillardan chiqayotgan zararli moddalar migdorini
real vaqtda aniqlash va nazorat qilish orqali havoning sifati yaxshilanadi va bu
esa shahar aholisining sog'ligini saqlashga yordam beradi. Yig'lgan
ma’lumotlar sog‘ligni saqlash sohasidagi tadqgiqotlarda va ifloslanish sababli
kelib chigadigan kasalliklar profilaktikasi uchun foydalanilishi mumkin.

Avtomobillar chigindilarining me'yorlarga mosligini avtomatik ravishda
kuzatib borish orqali ifloslanish darajasi o‘lchanganida, bu ma'lumotlar
hukumat organlariga va jamoatchilikka tagdim etiladi. Bu esa ekologik
gonunchilik va sanitariya qoidalariga rioya qilishni ta’minlash imkonini
beradi. Ushbu ma’lumotlardan foydalangan holda, shahar hokimiyatlari va
davlat idoralari ifloslanishni kamaytirishga garatilgan chora-tadbirlar va
jarimalarni samarali ravishda qo‘llashi mumkin.

Ushbu qurilmalar yig‘ayotgan katta hajmdagi ma’lumotlar orqali
ifloslanish darajasini tahlil qilish va bashorat gilish osonlashadi. Statistik va
analitik tahlillar yordamida kelajakda ifloslanishni kamaytirish uchun
samarali strategiyalar ishlab chigish mumkin. Masalan, ifloslanishning yuqori
darajasi qayd etiladigan vaqtlarda yoki manbalarda qatnov cheklovlarini
kiritish orqali shahar havo sifatini yaxshilash mumkin[16-19].

Avtomobillardan  chigayotgan zaharli moddalarni aniglashga
mo‘ljallangan avtomatik qurilmalar texnologik rivojlanishning yana bir
ko‘rinishidir. Ular ishlab chiqaruvchilarni va ekologik xavfsizlik sohasida
faoliyat olib borayotgan kompaniyalarni innovatsion yechimlar yaratishga
rag‘batlantiradi. Ushbu qurilmalar, nafaqat texnologiyalarni rivojlantiradi,
balki yangi ekologik texnologiyalarni amaliyotga joriy etish jarayonini
tezlashtiradi.

Shahar chorrahalarida avtomobillardan chigayotgan zararli moddalar
miqdorini avtomatik aniqlovchi qurilmalar ekologik xavfsizlik va sog‘ligni
saqglashni yaxshilashda katta ahamiyatga ega. Ushbu qurilma orqali olingan
real vaqtdagi ma’lumotlar atrof-muhitni muhofaza qilish, ifloslanishni
kamaytirish, va iqtisodiy samaradorlikka erishishda muhim rol o‘ynaydi. Bu
kabi texnologiyalar yordamida shaharlarni yanada sog‘lom va yashash uchun
qulayroq qilish mumkin. Shu sababli, avtomobillardan chigayotgan zararli
moddalarni nazorat qilish va ularning salbiy ta’sirini kamaytirishga qaratilgan
bunday innovatsiyalarni shahar infratuzilmasiga Kkiritish bugungi kunda
dolzarb masalalardan biridir.

